
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᖅᑕᐅᑲᐅᑎᒋᔭᕆᐊᓕᒃ 

ᓄᑖᖅ ᓂᕿᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᐃᑦ ᐊᑐᓕᖅᑐᑦ 

ᓄᓇᕗᒻᒥ 

ᐃᖃᓗᐃᑦ, ᓄᓇᕗᑦ (ᒪᐃ 31, 2024) – ᓄᓇᕗᑦ ᒐᕙᒪᒃᑯᑦ ᐅᓪᓗᒥ ᑐᓴᖅᑎᑦᑎᖅᑲᐅᕗᑦ ᓄᑖᑦ 

ᓂᕿᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᐃᑦ ᐊᑐᓕᓚᐅᕐᓂᖏᓐᓂᒃ ᒪᐃ 1, 2024−ᒥ ᐱᒋᐊᖅᖢᓂ, 

ᓄᑖᙳᕆᐊᖅᓯᒪᔪᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᖅ ᒪᓕᒃᖢᒍ. ᑖᒃᑯᐊ ᒪᓕᒋᐊᓖᑦ 

ᐋᖅᑭᒃᑕᐅᓚᐅᖅᐳᑦ ᖃᐅᔨᒪᔭᐅᖁᓪᓗᒋᑦ ᓂᕆᔭᒃᓴᓕᐅᖅᐸᒃᑐᑦ, ᑲᒪᒋᔭᐅᖃᑦᑕᕐᓂᖏᑦ, 

ᐱᕙᒌᔭᖅᑕᐅᓂᖏᑦ, ᑐᓂᐅᖅᑲᐅᑕᐅᓂᖏᑦ, ᐊᒻᒪ ᑐᖅᑯᖅᑕᐅᓂᖏᑦ 

ᐱᓕᕆᐊᖑᖃᑦᑕᕆᐊᖃᕐᓂᖏᓐᓂᒃ ᓄᓇᕗᒥᐅᓄᑦ ᖃᓄᐃᙱᑦᑎᐊᖁᓪᓗᒋᑦ ᐊᒻᒪ 

ᐊᑦᑕᕐᓇᙱᑦᑐᒦᖁᓪᓗᒋᑦ.  

ᓄᑖᑦ ᒪᓕᒐᐃᑦ ᒪᓕᒃᖢᒋᑦ, ᐊᔾᔨᒌᙱᑦᑐᓂᒃ ᓂᕆᔭᒃᓴᓂᒃ−ᐊᒃᑐᐊᓂᓕᖕᓂᑦ ᓴᖅᑭᑎᑕᐅᔪᓂᒃ, 

ᐅᑯᓂᖓᓗ ᓂᕆᔭᖅᑐᕐᕖᑦ, ᓂᐅᕕᕐᕖᑦ, ᐸᐃᕆᕝᕖᑦ, ᐊᒻᒪ ᓂᕿᓕᐅᕐᕖᑦ ᐋᓐᓂᐊᕕᖕᒥ ᐊᒻᒪ 

ᐃᓕᓐᓂᐊᕐᕕᖕᓂ ᐱᔪᓐᓇᐅᑎᖃᕆᐊᖃᕐᓂᐊᓕᖅᐳᑦ ᐊᐅᓚᓐᓂᐊᕐᓗᒍ. ᑖᒃᑯᐊ ᐃᓂᒋᔭᐅᔪᑦ 

ᖃᐅᔨᓴᖅᑕᐅᖏᓐᓇᕐᓂᐊᖅᐳᑦ ᐊᕙᑎᓕᕆᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᔨᓂᑦ. 

"ᑖᒃᑯᐊ ᓄᑖᑦ ᒪᓕᒐᐃᑦ ᐃᓕᑕᖅᓯᕗᑦ ᐱᒻᒪᕆᐅᓂᖏᓐᓂᒃ ᓂᕿᓪᓚᑦᑖᑦ ᐊᒻᒪ ᐃᓄᐃᑦ 

ᐱᔪᓐᓇᐅᑎᖏᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎ ᒪᓕᒃᖢᒍ," ᒥᓂᔅᑕ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᔮᓐ ᒪᐃᓐ ᐅᖃᖅᑐᖅ. "ᐃᓄᐃᑦ ᓂᕿᖏᓐᓂᒃ ᓂᕆᖃᑎᒌᖃᑦᑕᖅᑐᑦ 

ᐊᑐᕆᐊᓕᖏᑦ ᐃᒃᐱᒋᔭᐅᑦᑎᐊᖅᑐᑦ ᓄᑖᒥᑦ ᒪᓕᒋᐊᓕᖕᓂᑦ ᒪᓕᒃᖢᒋᓪᓗ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒪᓕᒃᑕᐅᕙᒃᑐᑦ, ᓲᕐᓗ ᖃᐅᔨᓴᖃᑦᑕᕐᓂᖅ ᖁᐱᕐᕆᓯᒪᔪᓂᑦ."  

ᑖᒃᑯᐊ ᒪᓕᒐᐃᑦ ᐊᒃᑐᐃᑐᐃᓐᓇᕆᐊᖃᕆᕗᑦ ᐃᓄᖕᓂᒃ ᓂᐅᕕᐊᒃᓴᖃᕈᒪᓲᓂᑦ ᐊᖏᕐᕋᒥᓂ 

ᓂᕿᓕᐊᖏᓐᓂᒃ ᓄᓇᓕᖕᓂ ᓂᐅᕕᕐᕕᖕᓄᑦ, ᐆᑎᕆᓯᒪᔪᓂᒃ ᐅᕝᕙᓘᓐᓃᑦ ᓂᐅᕕᕈᒪᔪᒧᑦ 

ᓂᐅᕐᕈᑎᒋᑲᐅᑎᒋᓗᒋᑦ. ᐊᖏᕐᕋᒥ ᓴᓇᔭᐅᓯᒪᔪᑦ ᓂᖀᑦ ᓂᐅᕐᕈᑕᐅᕙᒃᑐᑦ ᐊᒃᑐᖅᑕᐅᔪᑦ 

ᖃᐅᔨᔭᐅᓂᐊᖅᑐᑦ ᓂᕿᐅᑉ ᐊᑦᑕᕐᓇᕐᓂᖓᓂ. ᓂᖀᑦ ᓇᓗᓇᐃᖅᑕᐅᓯᒪᔪᑦ ᐊᑦᑕᕐᓇᓗᐊᙱᑦᑐᑦ 

ᐱᔭᕆᐊᖃᙱᑦᑐᑦ ᓂᕿᓕᕆᕝᕕᖕᒧᑦ ᐱᔪᓐᓇᐅᑎᒥᒃ ᓴᓇᓂᐊᕐᓗᑎᒃ ᓂᐅᕐᕈᑎᖃᕈᓐᓇᕐᓗᑎᒡᓗ, 

ᑭᓯᐊᓂ ᐊᑯᓐᓂᖅᓱᖅᑐᑦ ᐊᑦᑕᕐᓇᖅᑐᓪᓗ ᓂᖀᑦ ᐱᕙᒌᔭᖅᑕᐅᔪᓐᓇᖅᑐᑦ ᑭᓯᐊᓂ ᐱᓕᕆᕝᕕᖕᒧᑦ 

ᐱᔪᓐᓇᐅᑎᖃᖅᑐᓄᑦ ᐊᐅᓚᓐᓂᐊᕐᓗᒍ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓕᑕᖅᓯᐅᒪᖕᒪᑕ ᐋᖅᑭᒋᐊᖅᑕᐅᔭᕆᐊᖃᕐᓂᖓᓂᒃ ᑖᒃᑯᐊ ᓄᑖᑦ 

ᒪᓕᒐᐃᑦ ᐊᑐᓕᖅᑎᑕᐅᓗᑎᒃ ᐊᒻᒪ ᐊᖏᖅᓯᒪᓪᓗᑎᒃ ᐃᑲᔪᕈᒪᓪᓗᑎᒃ ᓇᖕᒥᓂᖃᕐᕕᐅᔪᓂᒃ ᐊᒻᒪ 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔨᒃᑯᑦ 2024-NR24 

ᐃᓄᖕᓂᒃ ᖃᐅᔨᓇᓱᒃᑎᓪᓗᒋᑦ ᓄᑖᓂᒃ ᒪᓕᒋᐊᓕᖕᓂᒃ. ᐃᑲᔪᖅᑐᐃᓃᑦ ᐃᓚᖃᖅᐳᑦ 

ᐊᑐᖅᑕᐅᔪᓐᓇᖅᑐᓂᒃ ᒪᓕᑦᑎᐊᖁᓪᓗᒋᑦ ᒪᓕᒐᖏᓐᓂᑦ ᐊᒃᓱᕈᕐᓇᖅᑐᒥᒃ ᓴᖅᑭᑎᑦᑎᙱᓪᓗᑎᒃ. 

ᐊᕙᑎᑦᑎᓐᓂ ᐋᓐᓂᐊᖃᕐᓇᙱᑦᑐᓕᕆᔨᑦ ᑐᓴᖅᑎᑦᑎᓯᒫᓂᓕᖅᑐᑦ ᓄᑖᓂᒃ ᒪᓕᒋᐊᓕᖕᓂᒃ 

ᓂᕿᖃᕐᕕᐅᔪᓄᑦ ᐊᕕᒃᑐᖅᓯᒪᔪᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᓄᑖᒥᑦ ᓂᕿᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᒪᓕᒐᕐᓂᑦ, 

ᐋᓐᓂᐊᖃᕐᓇᖏᑦᑐᓕᕆᔨᑦ ᐃᑭᐊᖅᑭᕕᐊᓂ ᖃᐅᔨᒋᐊᕐᓗᑎᓪᓘᓐᓃᑦ ᐊᕕᒃᑐᖅᓯᒪᔪᓂᑦ 

ᐋᓐᓂᐊᖃᕐᓇᙱᑦᑐᓕᕆᔨᒧᑦ.  

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᐹᒻ ᑰᓪᑐ 

ᐊᐅᓚᑦᑎᔨᐅᑲᐃᓐᓇᖅᑐᖅ ᑐᓴᐅᒪᔪᓕᕆᔨᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5949 

pcoulter@gov.nu.ca 

 

 

 

https://www.nunavutlegislation.ca/iu/media/3695
https://www.gov.nu.ca/iu/health/avatilirinirmut-aanniaqarnanngittulirinirmut-pilirianguvaktuq
https://www.gov.nu.ca/iu/health/avatilirinirmut-aanniaqarnanngittulirinirmut-pilirianguvaktuq

